
SUĠĠERIMENTI

Il-Kumitat għall-Affarijiet Ekonomiċi u Monetarji jistieden Kumitat għall-Baġits, bħala l-
kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Jappoġġa l-intenzjoni tal-Kummissjoni – kif muri miż-żidiet proposti fl-
approprjazzjonijiet – li tagħmel użu aħjar mill-intestatura 1a biex issaħħaħ il-
kompetittività Ewropea billi tippromwovi r-riċerka, l-innovazzjoni u l-investimenti li 
jħarsu 'l quddiem; jenfasizza, madankollu, li saħansitra aktar miżuri attivi tal-UE f’dawn l-
oqsma hi prekundizzjoni għall-istrateġija UE 2020 li tkun tista’ toħloq impjiegi u tkabbir 
sostenibbli;

2. Jilqa’ l-fatt li l-limiti taħt l-intestatura 1 a – proposti għal EUR 129.4 miljun – żdiedu meta 
mqabbla mal-baġit 2011 u l-aġġornament tal-ipprogrammar finanzjarju; madankollu 
mħasseb li dan il-marġni għadu limitat wisq, meta jitqies l-ispazju għal manuvrar meħtieġ 
biex jappoġġa l-irkupru ekonomiku b’mod flessibbli u effikaċi;

3. Jenfasizza li l-Awtoritajiet Superviżorji Ewropej għandhom rwol kruċjali biex 
jissalvagwardjaw l-istabilità tas-suq u li jeħtieġ li jkunu fffinazjati b’mod adegwat sabiex 
ir-riformi regolatorji jkunu effikaċi; jilqa’ ż-żidiet baġitarji proposti għat-tliet awtoritajiet 
kollha u jqishom bħala passi importanti fil-proċeduri ta’ żvilupp tagħhom; jenfasizza li 
kwalunkwe ħidmiet addizzjonali attribwiti lil dawn l-awtoritajiet għandhom ikunu 
rapidament akkumpanjati b'allokazzjonijiet korrispondenti tar-riżorsi supplimentari; 
jenfasizza, inter alia, li r-responsabilitajiet ġodda ppjanati għall-Awtorità Ewropea tat-
Titoli u s-Swieq (ESMA) fl-oqsma ta’ bejgħ skopert u derivati jridu jkunu riflessi fil-
proċedura baġitarja 2012 hekk kif ikunu stabbiliti l-bażijiet legali;

4. Jappoġġa ż-żieda qawwija fil-ħlasijiet proposta għall-programm CIP-EIP bħala reazzjoni 
fundamentali għat-tendenza pożittiva tal-SMEs biex jirkupraw mill-kriżi; jinnota li r-
rikjesta baġitarja preżenti – ibbażata fuq żviluppi li seħħew dan l-aħħar – għandha titqies 
bħala proviżorja; jenfasizza għalhekk il-fatt li għandu jkun hemm ir-rieda matul il-proċess 
baġitarju 2012 biex jiżdiedu ulterjorment il-ħlasijiet f'dan il-programm jekk l-irkupru 
matul ix-xhur li ġejjin ikun aktar b'saħħtu minn dak li attwalment hu previst;

5. Jilqa' t-tisħiħ tad-DĠ ECFIN – permezz tar-riallokazzjoni interna tal-Kummissjoni – biex 
jiżgura monitoraġġ xieraq tas-sitwazzjoni ekonomika fl-Istati Membri; jenfasizza li dan 
id-DĠ se jkollu jissaħħaħ ulterjorment biex ilaħħaq mal-ħidmiet addizzjonali vitali hekk 
kif il-pakkett ekonomiku ta’ governanza jiġi adottat;

6. Jinsab imħasseb dwar it-tnaqqis propost fl-approprjazzjonijiet għall-Programm Statistiku 
tal-Unjoni u ż-żieda limitata ħafna – taħt ir-rata ta’ inflazzjoni – fin-nefqa tal-persunal fil-
qasam politiku ‘Statistiċi’; jenfasizza li hemm bżonn qawwi li jkun verifikat 
kontinwament li r-riżorsi tal-Eurostat jaqblu mal-volum ta’ xogħol li qed jikber u t-talbiet 
tal-kwalità msaħħa fil-qasam prinċipali tal-istatistiċi ekonomiċi u finanzjarji;

7. Jenfasizza li l-ġlieda kontra l-frodi fiskali għandha tingħata prijorità sew u li l-
approprjazzjonijiet proposti għall-programm Fiscalis għall-2012 mhumiex ambizzjużi 

biżżejjed;

8. Jilqa’ b’sodisfazzjon l-inizjattiva interessanti tal-Kummissjoni dwar proġett pilora ġdid li 
jsaħħaħ l-involviment ċivili u tas-soċjetà fit-tfassil ta’ politika tal-UE fil-qasam tas-
servizzi finanzjarji.


